


« Ò, coma los arbres son polits !
- Benvenguda dins lo vergièr ! »

ZELÍ VEN DE CAMBIAR D’OSTAL E DESCOBRÍS LO DEFÒRA. 1



« Gaita, sembla nòstre fruch, non ?
- A non ! Aquò, es una pera. Pren-ne cinc. Faràs de compòta. »

« Qu’es aquò ?
- Nos cal trobar son arbre. »

LA DROLLETA TRÒBA UN FRUCH PEL SÒL. ZELÍ E PARPALHÒL SE SARRAN D’UN PERIÈR.2 3



« E ben ! Es original aquel !
- Aquò’s un caqui. Pren-ne tres. Faràs de con昀椀tura. »

« Agacha aqueste… i sembla pas.
- Aquò’s una poma. Pren-ne quatre. Faràs una crostada. »

PUÈI, ARRIBAN JOS UN POMIÈR. ARA, CONTUNHAN CAP A UN CAQUI.4 5



« Aqueste còp avèm trobat !
- As rason es un codonh. Pren-ne dos. Faràs de codonhat. »

« Dins la recèpta cal : de codonhs, d’aiga e de sucre !
- Aquò cuèit*, serà un regal ! »

*cuèit, cuèch

ENFIN, S’ARRÈSTAN JOS UN CODONHIÈR. TORNATS DEDINS, LOS DOS AMICS SON A COSINAR LOS FRUCHES.6 7



Alò…

Bonjorn 
mairina !

Bonjorn Zelí ! 

Ont as trobat 
aquestes 
fruches ?

Fòrça plan ! Soi a manjar de 
codonhat gostós gostós ! 

Agacha un pauc lo 
vergièr qu’avèm aquí !

Es meravilhós !  
Quina varietat d’arbres !

Cossí vas dins  
ton ostal novèl ? 

E tanben de ne 
prene suènh.

M’ajudaràs 
mairina ? Plan segur !

Te cal anar veire Daidièr  
que fa lo jardinièr.

I vau sulpic ! 

Plan mercé 
mairina. 

E òc justament me caldrà 
aprene a talhar los arbres !

Agacha çò qu’organizam 
ambe lo pargue natural.

Un concors ?  
Me vau marcar ! 

ZELÍ SE CONGOSTA DE CODONHAT QUAND LO TELEFONET TINDA.8 9



Coma sentís bon dins 
aqueste jardin !

Semenèri de lavandas,  
de rosèlas, d’ulhets...

Perqué fas aquò ? 

Per far venir d’insèctes pollinizators. 

Compreni, los insèctes 
son importants  

per l’environament.

Te cal aprestar la tèrra, 
semenar puèi asagar.

Cossí se plantan  
las flors ? 

Vaquí de granas de 
flors per ton vergièr. 

Adieu Mairina ! 

Soi a semenar  
de flors melifèras. 

Quina bona 
idèia ! 

Aital i aurà 
d’insèctes ! 

E anam tot far per  
los aculhir coma cal. 

Cossí far ? 

Coneissi Clara  
que fa l’ortalièra.

I vau sulpic !

Plan mercé 
mairina. 

Òc

ZELÍ ARRIBA A CANTACOCUT, DINS LO JARDIN DE DAIDIÈR. ZELÍ ACULHÍS SA MAIRINA DINS LO VERGIÈR.10 11



Coma es colorat 
aquel òrt ! 

Ò ! I a d’ostalons  
pichonèls d’en pertot ! 

Son d’abrics pels 
insèctes protectors.

Compreni !  
Aital demòran e 

s’afanan dins l’òrt.

Vaquí de fichas per t’ajudar  
a bastir d’ostalets.

Aquí plantèri de merinjanas,  
de pebrons e de pomas d’amor*...

Cossí se plantan  
los legums ? 

Te cal aprestar la tèrra, 
plantar, palhar puèi asagar.

Gaita mairina, ai començat amb  
un abric per las catarinetas. 

Coma qué per 
exemple ? 

Vai rescontrar Roland que  
fa lo paisan ! T’explicarà. 

I vau còp sec ! 

Plan mercé 
mairina. 

As capitat ! 

Aqueste còp soi  
prèsta pel concors ! 

Siás plan endralhada,  
mas i a encara d’autras 

causas de descobrir.

Ò ! 

*Tomatas

ZELÍ TÒRNA DINS SON VERGIÈR. ZELÍ ARRIBA A CANTAGRELH, DINS L’ÒRT DE CLARA.12 13



Coma es agradiva 
aquela musica ! 

I a tanben de 
bestiòtas a pr’aquí. Tè ! Un eiriç

una cagaraula 

e una musaranha. 

Compreni ! Lo bartàs es  
un refugi per las bèstias. 

Pren aquò, cavilharàs 
d’arbrilhons per melhorar  

ton vergièr. 

Chut… Escota…

Ausisses la vida 
dins lo bartàs ? 

Cossí se dison  
aqueles aucèls ? 

Agacha, aquí una blaveta, ailà,  
un mèrle e aval lo barbarós. 

Gaita mairina, dins mon 
bartàs cavilhi de sambucs,  
de garrabièrs e de romècs.

Formidable !

Aqueste còp, segur,  
soi prèsta pel concors ! 

Òsca, 
Zelí ! 

Pensas que 
marcharà ? 

Veiràs, ta recòlta  
serà plan granada ! 

Ton vergièr es un exemple  
de biodiversitat. 

ZELÍ ARRIBA A CANTALAUSA, LA BORIETA DE ROLAND. ZELÍ ES A PLANTAR SON RANDAL. 14 15



De las gotas d’aiga  
se fan los rius… 

Coma soi  
contenta ! 

